
Sankirna Padyani

సఙ్కీర్ణపద్యాని

౧
(౧)వాతనన్దనమనఃశాన్తికరచరణజలజాత  కుశతాత కారుణ్యసిన్ధో !

శాతకుమ్భాభపట పాతకాపహ ధరణిజాతపఃఫల దీనలోకబన్ధో ! ।
రామ రాజీవదలనయన రఘువీర రవివంశభూషణరత్న రావణారే ! -ధ్రువ౦ ॥ ౧॥
(౨)చాపోనిగమాన్తగ సదాపదపహారరత తాపసారాధ్యపద పుణ్యమూర్తే! ।
(౩)క్ష్మాపవర (౪)కుసురవనితాపవాదాఘసన్తాపభఞ్జన  భువనగీతకీర్తే!రామ ॥౨॥
రక్షసామన్తచతుర క్షమాపాలనపర క్షపానాథజితవదనకాన్తే ! ।
రక్ష (౫)రోమజముదార క్షమాదిగుణనికరక్షయ స్మృతిరస్తు మయి తవాన్తే !రామ ॥ ౩॥

౨
కథం తం న భజే పావనకథమ్ । శమితామితహృద్వ్యథం కథం -ధ్రువ౦ ॥
త్రాతుం  (౬)క్షమమనలసమఖిలం జగదిదం ఖలు యథాతథం ।
కుర్వతం శరణాగతసమవనమతులవిపది సశపథమ్ । కథం౦॥ ౧॥
పరితసంశ్రితజనఘనధనతనయాద్యఖిలమనోరథం  ।
(౭)కమలావరమజమమలాశయమరికరమణ్డజవరరథమ్  । కథం౦॥౨॥
భక్కమయూరదయాఘనమినకులపతిమతిభావుకపథం ।
యమభజతో జనురమపతేరపి వరమపి భవతి వితథమ్ । కథం౦॥ ౩॥

౩
వక్ష సకలభక్తవృన్దరక్షణప్రవీణచరణ   దక్షమహాధ్వరవినాశదక్ష చన్ద్రగిరిపయో -

వలక్షదేహ రక్ష మాం ద్రుతం
యక్షనాథసఖ భవాభిధార్యుపద్రుతం
న క్షమత్యజ క్షమస్వ బహుభయాద్రుతమ్  ॥ ౧॥
శఙ్కరేగా శివ శరణ్య శమశేవధే! -ధ్రువ౦ ॥

స్వర్వధూసమర్చితాఙ్ఘ్రిపర్వ  సముదితేన్దుకాన్తిగర్వతస్కరాస్యపద్మ  పర్వతేన్ద్రజాధవ
గన్ధర్వ -
గీతగుణజగత్పతే
శర్వ! । కుర్వయే! దయాం త్వదఙ్ఘ్రియుగనతే
సర్వభువననాథ న సముచితమదో నతే । శఙ్కరేశ ॥౨॥
భాలదృగావిర్భవత్కరాలవీతిహోత్రఖరజ్వాలదగ్ధరతిప్రాణపాల    సజ్జనస్వమాన -
సాలయాద్య పాలయాకులం
వ్యాలముణ్డమాలధర  న మేఽన్యదిహ బలం
కాలకూటకణ్ఠ సమవ (౮)రామసుతమలమ్ । శఙ్కరేశ౦॥ ౩॥

౪
(౯)కుణ్డలీశశయన  మకరకుణ్డలిననన్తగుణ  మృకణ్డతనయదర్శితచిదఖణ్డమోదరూప 
సదఘఖణ్డ నైకపణ్డితప్రభో   !

పుణ్డరకివరద  భువనమణ్డనాద్య  భో! ।
పుణ్డరీకనయన  శమయ భవభయం విభో ! । !॥ ౧॥
పాణ్డురఙ్గ  మామిహావ శరణాగతం -ధ్రువ౦ ॥
చణ్డపరాక్రమ   స్వభుజదణ్డబలవిమర్దితారిమణ్డలానవద్యగుణకరణ్డ    (౧౦)ముకులతలస్వ
చ్ఛగణ్డతుస్తుణ్డజనితనో  (౧౧) !

ఖణ్డపరశుజప్యనామధేయసన్మనో
అణ్డకూపరోమకూపసకలతనుతనో !పాణ్డురఙ్గ  ॥౨॥
అణ్డజేన్ద్రవాహన   వేతణ్డపరిత్రాణపటూద్దణ్డదయాధారహృదాఖణ్డలానుజనే      శిరస్యఞ్జలి
నిధాయ నుతిరతం
దణ్డవత్  ప్రణమ్య  చిన్తయన్తమవిరతం
దణ్డపాణిభీతిమలం  రామసుతమితమ్ ।పాణ్డురఙ్గ  ॥ ౩॥

౫
బ్రహ్మపురన్దరముఖవృన్దారకవృన్దవన్ద్యమీశ్వరం    
మన్దరమన్దిరమిన్దీవరదలరుచిబన్ధురకన్ధరమ్      ॥ ౧॥
వన్దే మన్మథహరమ్ ।హరం తం -ధ్రువ౦ ॥
హిమనగపతినిజదుహితృముఖసలిలరుహమధురసమధుకరం
స్వచరణయుగపరిచరణరతహృదయజనసముదయసుఖకరమ్ ।హరం తమ్ ॥౨॥

వామదేవమమితామరనుతపదతామరసం సుఖకరం
రామతనూజభవామయవైద్యమకామదత్తపరవరమ్  ।హరం తమ్ ॥ ౩॥
ఇతి శ్రీరామనన్దనమయూరేశ్వరకృతా   సఙ్కీర్ణపద్యాణి  సమాప్తా ।
౧। వాతనన్దనో  హనూమాంస్తస్య మనఃశాన్తికరం చరణజలజాతం చరణకమలం యస్య
నత్సమ్బుద్ధౌ । “శాత” ఇతి లిపికరప్రమాదః  ।
౨। ధనుర్వేదపారగ ।
౩।భూపతిశ్రేష్ఠ
౪। కుసురోభూసురో గౌతమః ।
౫।రామజం రామనన్దనం  మయూర కవిమ్ ।
౬। అనలసమాలస్యరహినమ్ ।
౭। అరికరం చక్రపాణిమ్  ।
౮। సమవ సమ్యక్తయా రక్షేత్యర్థః  ।
౯। కుణ్డలాంశః  సాధిరాజః । శేష ఇతియావత్ ।
౧౦। రలయోరభేదాన్ముకులో ముకురః । దర్పణ ఇత్యర్థః  ।
౧౧। చతుస్తుణ్డో బ్రహ్మా  ।

